
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR DHËNIE AUTORIZIMI PËR NDRYSHIMIN E VENDNDODHJES TË DISA QV-VE, PËR ZGJEDHJET PËR KUVEND, TË DATËS 25 QERSHOR 2017

Komisioni Qendror i Zgjedhjeve, në mbledhjen e datës 12.06.2017, me pjesëmarrjen e: 

Anëtare
shqyrtoi çështjen me:

OBJEKT:
Për dhënien e autorizimit për ndryshimin e vendndodhjes së disa qendrave të votimit, për zgjedhjet për Kuvend, të datës 25 qershor 2017.
BAZA LIGJORE: 
Neni 23, pika 1, gërma "a", e Ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V E R E N 
Kryetari i Bashkisë Dibër me shkresën nr.3756 prot., datë 06.06.2017, ka kërkuar ndryshimin e vendodhjes së:

QV-së nr.1184, nga  Tejes Shkollë, propozohet të ndryshohet në ambjentin privat të z.Sitki Ahmati.
Propozimi për ndryshimin e vendodhjes së QV-së nr.1184, bëhet duke argumentuar se Shkolla është e amortizuar, distanca 5 km në një terren të vështirë, infrastrukturë automobilistike jo funksionale. 

Vendndodhja e QV-së nr.1185, nga Shkolla 9-vjeçare Radomirë propozohet të ndryshohet në Shkollën Fillore të fshatit Tejes. 

Propozimi për ndryshimin e vendodhjes së QV-së nr.1185, bëhet duke argumentuar se ambjenti i propozuar ndodhet më afër votuesve. Largësia gjeografike e zonës së qendrës së votimit 1185 nga çdo Qendër Votimi tjetër është deri në 5 km. 
Vendodhja e QV-së nr.1133, nga Shkolla Begjunec propozohet të ndryshohet në objektin privat të z.Dashamir Murja.

Propozimi për ndryshimin e vendodhjes së QV-së nr.1133, bëhet duke argumentuar se Shkolla është e amortizuar, distanca 5 km në një terren të vështirë, infrastrukturë automobilistike jo funksionale, lëvizja e njerëzve bëhet kryesisht në këmbë. 

KZAZ nr.28, Qarku Tiranë, me shkresën nr.3736 prot., datë 05.06.2017, ka paraqitur kërkesë për ndryshimin e vendodhjes së disa QV-ve, konkretisht:

Vendndodhja e QV-së nr.2040/2, e caktuar nga KQZ me vendim nr.281 datë 05.05.2017 në qëndrën shëndetësore Paskuqan, propozohet të ndryshohet duke u caktuar  në ambjentin privat të z.Edriland Ndreu. 
Propozimi për ndryshimin e vendodhjes së QV-së nr.2040/2, bëhet duke argumentuar se në qendrën shëndetësore Paskuqan janë të vendosura edhe QV nr.2040 dhe 2040/1, të cilat së bashku me QV nr.2040/2 bëjnë që në të njëjtin objekt të votojnë  një numër prej 2533 votuesish.Numri i votuesve vlerësohet se do të sjell vështirësi në një objekt që ka vetëm një hyrje.

Nga verifikimi në terren argumentat e paraqitur nga KZAZ nr.28 rezultojnë të provuar, është verifikuar ambienti i z. Edriland Ndreu i cili ndodhet në distance 30 m nga qëndra shëndetësore dhe ka sipërfaqe 35m2 dhe ka shërbyer edhe në zgjedhjet e mëparshme si QV.

Vendndodhja e QV-së nr.2049/2, e caktuar nga KQZ me vendim nr.281 datë 05.05.2017 në ndërtesën private të z.Sami Shehu , propozohet të ndryshohet duke u caktuar  në ndërtesën private të z.Asllan Qefalia.

Propozimi për ndryshimin e vendodhjes së QV-së nr.2049/2, bëhet duke argumentuar se në ambientet e Sami Shehut ushtrohet aktivitet ekonomik i cili nuk mund të zhvendoset.

Nga verifikimi në terren argumentat e paraqitur qëndrojnë, z.Sami Shehu ka leshur deklaratë se e ka të pamundur ta vërë ne dispozicion ambientin për qendër votimi për shkaqe objektive. Ambienti i propozuar në ambientin e z.Asllan Qefalia ndodhet në një distance prej 20 m nga ambienti i z.Sami Shehu, dhe plotëson kushtet e përcaktuara në Udhëzimin nr.1/2009 të KQZ.
Kryetari i Bashkisë Patos me shkresën nr.3716 prot., datë 05.06.2017, ka kërkuar ndryshimin e vendodhjes së:

QV nr.3089, fshati Verbas, Njësia administrative Zharrëz, nga kopështi i fëmijëve në lokalin privat të z.Mynyr Metaj.

Propozimi për ndryshimin e vendodhjes së QV-s
ë nr.3089, bëhet duke argumentuar se kopështi është i amortizuar fakt i cili e bën të pamunudr zhvillimin e procesit zgjedhor. Arsyeja pse nuk është bërë ndryshimi brenda afateve ligjore qëndron në faktin se Bashkia Patos e kishte në plan për ta rikonstruktuar, por për arsye objektive nuk ka arritur ta kryejë.

Nga verifikimi në terren rezulton që kopeshti megjithëse i amortizuar vijon të funksionojë, fëmijët e frekuentojnë rregullisht atë. 
Kryetari i Bashkisë Kukës me shkresën nr.3853 prot., datë 09.06.2017, ka kërkuar ndryshimin e vendodhjes së:

QV nr.0631, fshati Myç Mamëz, Njësia administrative Kolsh, nga qëndra shëndetësore në Shkollën 9- vjeçare ‘‘Zeqir Spahia’’.

Propozimi për ndryshimin e vendodhjes së QV-së nr.0631, bëhet duke argumentuar se Shkolla ka ambiente më të përshtatshme për të caktuar qendrën e votimit.

Nga verifikimi në terren rezulton që Shkolla ka ambiente më të mira dhe qëndra shëndetësore nuk e ndërpret aktivitetin në ditën e zgjedhjeve.

KZAZ nr.32, Qarku Tiranë, me shkresën nr.3708 prot., datë 03.06.2017, ka paraqitur kërkesë për ndryshimin e vendodhjes së disa QV-ve, konkretisht:

- QV-të me vendodhje në Shkollën ‘’Mihal Grameno’’ nr.1716, nr.1716/1, nr.1717, nr.1718, nr.1718/1, nr.1721.

Nga verifikimi në terren i realizuar nga inspektorët e DKZ së bashku me KZAZ-në 32 ka rezultuar se: 

Në shkollën Mihal Grameno janë të caktuara 14 qendra votimi me rreth 12.000 zgjedhës, fakt i  cili do të krijojë konfuzion dhe rradhë në koridoret e kësaj shkolle ditën e votimit. Janë verifikuar lokalet private dhe ka rezultuar se:

Propozimet për QV-në 1717, ambienti privat i z.Borian Koci, QV-në nr. 1718, 1718/1 dy lokale në pronësi të z.Vehab Biba, ambiente me sipërfaqe 50m2 dhe 45m2 me hyrje të veçanta, dhe për QV nr.1721 lolkali në pronësi të z.Shyqyri Tafanit plotesojnë kushtet e Udhëzimit nr.1/2009 të KQZ-së. Këto QV kanë qënë në ambiente private në Zgjedhjet 2015 por me vendodhje të tjera.

Për QV-të nr.1716, 1716/1 nuk janë identifikuar alternativa të mundshme per të ndryshuar vendodhjen e tyre.

- QV-të me vendndodhje në Kinoklubi e qytetit studenti, QV nr.1723, nr.1723/1, nr.1723/2, nr.1723/3. Referohet distancë e madhe e zonave të qëndrave të votimit nga QV-të përkatëse, dhe kërkohet të ndryshohet vendodhja e tyre.

Nga verifikimi në terren i realizuar nga inspektorët e DKZ së bashku me KZAZ-në 32 ka rezultuar se:
QV nr.1723, zona e kësaj QV ka një largësi prej 1500 m me QV përkatëse, prandaj propozohet të caktohet në qendrën shëndetësore nr.1 ku ka pasur vendodhjen edhe në Zgjedhjet 2015.

QV nr. 1723/1, nr.1723/2, nr.1723/3, zonat e këtyre QV kanë largësi të madhe me QV përkatëse, prandaj propozohet të caktohen në Universitetin Ndërkombëtar të Tiranës (sallat e Universitetit) ku kanë pasur vendodhjet edhe në Zgjedhjet 2015.
- QV-të me vendodhje në Shkollën e Kuqe, QV nr.1741, nr.1741/1, nr.1741/2, dhe QV me vendodhje në Shkollën Ismail Qemali nr.1742 nr.1742/1. Referohet distancë e madhe e zonave të qëndrave të votimit nga QV-të përkatëse, dhe kërkohet të ndryshohet vendodhja e tyre.

Nga verifikimi në terren i realizuar nga inspektorët e DKZ së bashku me KZAZ-në 32 ka rezultuar se: propozimi i KZAZ-së për ti caktuar këto QV në ambulancën Iraniane nuk mund të konsiderohet pasi ambjetet e këtij ambienti nuk plotësojne kriteret e Udhëzimit nr.1/2009 të KQZ-së. QV-të nr.1742, nr.1742/1 kanë patur vendodhje në shkollën Ismail Qemali edhe në Zgjedhjet e 2015.
Propozimet janë shoqëruar me të dhëna dhe dokumentacion në përputhje me përcaktimet e nenit 93, pika 3, të Kodit Zgjedhor, dhe Udhëzimin e KQZ-së Nr.1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”. 
PËR KËTO ARSYE
Komisioni Qendror i Zgjedhjeve, bazuar në nenin 23, pika 1, gërma "a", neni 93, pika 2, gërma “a”, nenin 62, pika 4, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar,  Udhëzimin nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”,
V E N D O S I :
1. Dhënien e autorizimit për ndryshimin e vendodhjes së QV-ve sipas lidhjes 1 bashkëlidhur këtij vendimi. 

2. Të mos japë autorizim për ndryshimin e vendodhjes së QV nr.1184, QV nr.1185 ,QV nr.1133.

3. Kryetari i Bashkisë të afishojë menjëherë listat e zgjedhësve në vendndodhjet e qendrave të votimit, caktuar me këtë vendim.

4. Ky vendim hyn në fuqi menjëherë.

 Nr.377 i Vendimit
         Data  12.06.2017
       Ora 18:00  e Vendimit
Për dhënie autorizimi për ndryshimin e vendndodhjes të disa QV-ve, për Zgjedhjet për Kuvend, të datës 25 qershor 2017

